
    ᐱᕙᓪᓕᐊᔪᑦ ᑐᓴᕋᑦᓴᑦ  
                                                                                                      For Immediate Release 
 

ᒥᓂᔅᑕ ᓲᓴᒃ ᐅᖃᓕᒪᒋᐊᖅᑐᖅᑲᐅᔪᖅ ᐃᑦᑐᒃᑯᕕᒻᒥ ᑲᑎᒪᔨᕋᓛᖏᓐᓄᑦ ᐱᖁᔭᕐᔪᐊᑦᓴᖅ C-10 

ᒥᑦᓵᓄᑦ 

 
ᐋᑐᕙ, ᐋᓐᑎᐅᕆᐅ (ᕕᕝᕗᐊᓕ 2, 2012) - ᐃᓱᒫᓘᑎᐅᔪᑦ ᐊᑦᑐᐃᓛᕐᓂᖓᓄᑦ ᐱᖁᔭᕐᔪᐊᑦᓴᖅ C-10, 

ᐊᑦᑕᓇᖅᑕᐃᓕᑎᑦᓯᓂᖅ ᐊᑐᕆᐊᕐᓂ ᓄᓇᓕᓐᓂᓗ ᐱᖁᔭᕐᔪᐊᖅ, ᓄᓇᕗᒻᒧᑦ ᐅᓪᓗᒥ ᐅᖃᐅᓯᐅᖅᑲᐅᔪᑦ ᐃᑦᑐᒃᑯᕕᒻᒥ 

ᑲᑎᒪᔨᕋᓛᖏᓐᓄᑦ ᐱᖁᔭᓕᕆᓂᕐᒧᑦ ᑐᙵᕕᕐᔪᐊᓕᕆᓂᕐᒧᓪᓗ. 

 

ᑖᓂᐊᓕ ᓲᓴᒃ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᐅᖃᐅᓯᖃᖅᑲᐅᔪᖅ ᐃᑦᑐᒃᑯᕕᒻᒥᐅᓄᑦ ᑲᑎᖅᓱᖅᑕᐅᓗᑎᒃ ᐱᖁᔭᕐᔪᐊᑦᓴᒧᑦ 

ᐊᓯᔾᔨᕈᑕᐅᓂᐊᖅᑐᓂ ᐱᕋᔭᑦᑐᓕᕆᓂᕐᒧᑦ ᐱᖁᔭᕐᔪᐊᒧᑦ, ᒪᒃᑯᑦᑐᓄᑦ ᐱᕋᔭᑦᑐᓕᕆᓂᕐᒧᑦ ᐱᖁᔭᕐᔪᐊᖓᓄᑦ, ᐊᓯᖏᓐᓂᓪᓗ 

ᐱᖁᔭᕐᔪᐊᓂᒃ ᐊᑕᐅᓯᕐᒧᑦ ᐱᖁᔭᕐᔪᐊᒨᖅᑕᐅᓗᑎᒃ. ᐃᓚᖏᑦ ᐊᑦᑐᐃᓂᖃᓗᐊᙳᐊᕐᓂᖓᖅᑐᑦ ᐱᖁᔭᕐᔪᐊᖅ C-10 

ᐃᓱᓕᑦᑕᕐᕕᖃᖅᑎᑦᓯᓂᕐᒧᑦ ᐊᑐᖅᑕᐅᖃᑦᑕᕐᓂᖓᓂᒃ ᒪᓕᒋᐊᖃᖅᑎᑦᓯᓗᑎᒃ ᐃᓂᖅᑎᕆᒋᐊᖃᕐᓂᐅᔪᖅ, 

ᒪᓕᑦᑕᐅᒋᐊᖃᕐᓂᖓᓂᒃ ᐊᓄᓪᓚᑦᓯᖅᑕᐅᒋᐊᖃᓪᓚᕆᓪᓗᑎᒃ, ᓴᙱᓕᖅᐹᓪᓕᖅᑕᐅᓗᓂᓗ ᒪᒃᑯᑦᑐᓄᑦ ᐱᕋᔭᑦᑐᓕᕆᓂᕐᒧᑦ 

ᐱᖁᔭᕐᔪᐊᖅ. 

 

“ᖁᕕᐊᓪᓚᕆᑦᑐᖓ ᐊᖏᓚᐅᕋᒃᑭᑦ ᐃᑦᑐᒃᑯᕕᒻᒥ ᖃᐃᖅᑯᔨᓚᐅᖅᑎᓪᓗᒋᑦ. ᐱᓕᕆᖃᑎᒋᒋᐊᓕᕗᑦ ᒐᕙᒪᑐᖃᒃᑯᓐᓂ 

ᐱᓕᕆᖃᑎᕗᑦ ᓇᓗᓇᐃᖅᑕᐅᓯᒪᖁᓪᓗᒍ ᐱᕋᔭᑦᑐᓕᕆᓂᕐᒧᑦ ᐃᖅᑲᖅᑐᐃᕕᓕᕆᓂᕗᑦ ᐊᐅᓚᓂᖃᑦᓯᐊᖁᓪᓗᒋ 

ᓄᓇᕗᒻᒥᐅᓄᑦ,” ᐅᖃᖅᓯᒪᔪᖅ ᒥᓂᔅᑕ ᓲᓴᒃ. “ᓄᓇᕗᒻᒥ ᐊᔾᔨᐅᙱᑦᑐᒥᒃ ᐃᖅᑲᖅᑐᐃᕕᓕᕆᔾᔪᓯᖃᕋᑦᑕ ᐱᖁᔭᕐᔪᐊᑦᓴᕐᓗ 

C-10 ᐃᑉᐱᓐᓂᖅᑕᐅᓪᓚᕆᓐᓂᐊᖅᑐᖅ ᓄᓇᕗᒻᒥ. ᖁᕕᐊᓚᐅᖅᑐᖓ ᐅᖃᕐᕕᒋᒍᓐᓇᓚᐅᕋᒃᑭᑦ ᐊᔾᔨᐅᙱᓐᓂᖓᓂ 

ᐅᑭᐅᖅᑕᖅᑐᒥ ᐱᓕᕆᔾᔪᓯᕗᑦ ᐃᑦᑐᒃᑯᕕᒻᒥ ᑲᑎᒪᔨᕋᓛᖏᓐᓄᑦ.” 

 

ᒥᓂᔅᑕ ᓲᓴᒃ ᐅᖃᐅᓯᖃᓚᐅᖅᑐᖅ ᓄᓇᕗᒻᒥ ᐃᓱᒫᓘᑎᖏᓐᓂᒃ ᓄᑖᑦ ᐊᓄᓪᓚᑦᓰᕕᒻᒨᖅᑕᐅᖃᑦᑕᕆᐊᖃᕐᓂᖏᓐᓄᑦ 

ᐃᓐᓇᐃᑦ ᓴᙱᓕᕆᐊᖅᑕᐅᓗᑎᓪᓗ ᒪᒃᑯᑦᑐᓄᑦ ᐱᕋᔭᑦᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᒥᓱᕐᖑᕆᐊᕈᑕᐅᓛᕐᓂᖓᓄᑦ 

ᐊᑯᓂᐅᓂᖅᓴᕐᓗ ᑎᒍᔭᐅᓯᒪᒋᐊᖃᕐᓗᑎᒃ ᓄᓇᕗᒻᒥ ᐃᓐᓇᐃᑦ ᒪᒃᑯᑦᑐᐃᓪᓗ ᐱᕋᔭᑉᐸᑦᑐᑦ. ᐊᒥᓲᓂᖅᓴᐃᑦ 

ᐊᓄᓪᓚᑦᓰᕕᒻᒦᑦᑐᑦ ᐊᑯᓂᐅᓂᖅᓴᕐᓗ ᑎᒍᔭᐅᓯᒪᖃᑦᑕᕐᓗᑎᒃ ᐊᑭᑦᑐᕆᐊᕈᑎᐅᓂᐊᕐᖓᑦ ᓄᓇᕗᒻᒥ ᐃᖅᑲᖅᑐᐃᕕᖏᓐᓄᑦ, 

ᐃᑲᔪᖅᑕᐅᕕᖏᓐᓄᑦ ᐃᖅᑲᖅᑐᐃᕕᓕᕆᔨᖏᓐᓄᓪᓗ. 

 

ᓄᓇᕗᒻᒥ ᐊᔾᔨᐅᙱᑦᑐᖅ ᐃᖅᑲᖅᑐᐃᕕᓕᕆᓂᖅ ᐃᓚᒋᓕᐅᔾᔨᕙᑦᑐᑦ ᐃᓄᐃᑦ ᐱᖅᑯᓯᖏᓐᓂᒃ ᐃᓕᖅᑯᓯᖏᓐᓂᓪᓗ, 

ᐊᒻᒪᓗ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᑐᙵᕕᖃᖅᑐᑎᒃ. ᒥᓂᔅᑕ ᐅᖃᓚᐅᖅᑐᖅ ᐃᓚᖏᑦ ᐱᖁᔭᕐᔪᐊᖅ C-10 

ᐃᓗᐊᓃᑦᑐᑦ ᐊᐳᖅᑕᕈᑎᖃᑐᐃᓐᓇᕆᐊᓖᑦ ᑕᒪᒃᑯᓂᖓ ᐱᖅᑯᓯᕆᔭᐅᔪᓂᒃ ᐃᓕᖅᑯᓯᕆᔭᐅᔪᓂᓪᓗ. 

ᐊᓄᓪᓚᑦᓰᕕᒻᒨᖅᑕᐅᒋᐊᖃᓪᓚᕆᓐᓂᖏᑦ ᐱᔪᓐᓇᖅᑎᑦᓯᙱᒻᒪᑕ ᓄᓇᓕᓐᓂ ᐃᓐᓇᒻᒪᕆᓐᓂᓪᓗ ᐃᓚᐅᖃᑕᐅᑎᑦᓯᓂᕐᒥᒃ 

ᑎᒍᔭᐅᒋᐊᖃᓪᓚᕆᓐᓂᖏᑦ ᓇᓗᓇᐃᖅᑕᐅᓯᒪᕙᒌᕐᓂᖏᓐᓄᑦ. ᒥᓂᔅᑕ ᓇᓗᓇᐃᖅᓯᒋᐊᓚᐅᖅᑐᖅ ᐱᒻᒪᕆᐅᓂᖏᓐᓂᒃ 

ᐃᓄᐃᑦ ᐃᓕᖅᑯᓯᖓᒍᑦ ᐃᖅᑲᖅᑐᐃᕕᓕᕆᓂᖅ ᓄᓇᖃᖅᑳᕐᑐᒥᓃᓪᓗ ᐊᓄᓪᓚᑦᓯᖅᑕᐅᓂᐊᕐᓂᖏᓐᓄᑦ 

ᐃᓱᒪᑦᓴᖅᓯᐅᕈᑎᐅᒋᐊᖃᕐᓂᖏᑦ ᐋᖅᑭᑦᑕᐅᓯᒪᔪᑦ ᐃᖅᑲᖅᑐᐃᕕᒃᑯᑦ ᐊᑭᕋᖅᑐᐃᑎᓪᓗᒋᑦ ᒐᓚᑑ, ᐃᓕᓴᕆᔭᐅᓯᒪᓪᓗᑎᒃ 

ᓄᓇᕗᒻᒥ ᐃᖅᑲᖅᑐᐃᔨᒃᑯᖏᓐᓄᑦ ᒪᓕᒐᓕᕆᔨᔾᔪᓯᖏᓐᓄᑦ. 

ᒥᓂᔅᑕ ᓲᓴᒃ ᐊᖏᖃᑎᖃᖅᓯᒪᔪᖅ ᐅᖃᐅᓯᕆᓯᒪᔭᖏᓐᓂᒃ ᐃᓚᖏᑕ ᐃᑦᑐᒃᑯᕕᒻᒥ ᑭᒡᒐᑐᖅᑏᑦ ᐋᖅᑭᒋᐊᖅᑕᐅᓗᓂ 

ᐱᖁᔭᕐᔪᐊᑦᓴᖅ C-10 ᓇᓗᓇᐃᖅᓯᓯᒪᒍᑕᐅᓗᓂ ᐃᖅᑲᖅᑐᐃᕕᒃᑯᑦ ᑎᓕᓯᓯᒪᓂᕐᒥᒃ ᐊᓄᓪᓚᑦᓯᐊᖃᕐᓂᐊᕈᑎᒃ 

ᓄᓇᖃᖅᑳᖅᑐᒥᓂᕐᓂᒃ ᐱᕋᔭᑦᑐᒥᓂᕐᓂᒃ ᑲᒪᒍᑕᐅᒐᔭᕆᐊᖓ ᐃᓚᖏᓐᓂᒃ ᓄᓇᕗᒻᒥ ᐃᓱᒫᓘᑎᒋᔭᐅᔪᓂᒃ. 

 

ᒥᓂᔅᑕ ᐱᔭᕇᕈᑎᖃᓚᐅᖅᑐᖅ ᑐᑦᓯᕋᖅᑐᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᑲᔪᖁᓪᓗᒋᑦ ᑮᓇᐅᔭᖃᖅᑎᑦᓯᓂᕐᒧᑦ ᑐᕌᖓᔪᓂᒃ 

ᐱᖁᔭᕐᔪᐊᖅ C-10-ᒥᒃ. ᒥᓂᔅᑕ ᐊᐱᕆᓚᐅᕐᒥᔪᖅ ᑭᖑᕙᕆᐊᖅᑕᐅᖁᔨᓪᓗᓂ ᑎᒍᔭᐅᒋᐊᖃᓪᓚᕆᑦᑎᑦᓯᓂᕐᒥᒃ 

ᐃᓱᓕᑦᑕᕐᕕᖃᖅᑎᑦᓯᓂᕐᒥᓪᓗ ᒪᓕᒋᐊᖃᖅᑕᖃᕐᓗᑎᒃ ᐃᓂᖅᑎᖅᑕᐅᒋᐊᕈᑎᓂᒃ ᐊᑐᓕᖅᑎᑕᐅᒐᔭᕐᓂᖏᑦ ᓄᓇᕗᑦ 

ᒐᕙᒪᒃᑯᖏᑦ ᓴᓇᕙᓪᓕᐊᒋᐊᖃᕐᓂᖏᓐᓄᑦ ᐊᑭᑐᔫᑎᓂᒃ ᐃᓂᑦᓴᖃᖅᑎᑦᓯᒋᐊᖃᕐᓂᖏᓐᓄᓪᓗ ᐊᑦᑐᐃᓂᖃᕐᓂᐊᕐᓂᖓᓄᑦ 

ᐱᖁᔭᕐᔪᐊᑦᓴᖅ C-10. 

 
### 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ:  
 

ᑐᕇᓴ ᕼᐃᐅᔅ 

ᒥᓂᔅᑕᐅᑉ ᐃᑲᔪᖅᑎᖓ 

ᓄᓇᕗᑦ ᒪᓕᒐᓕᐅᕐᕕᐊ 

Tel: (867) 222-0313 
THughes@gov.nu.ca 

